










 

Fiskræktar og veiðifélag Miðdæla. 
 

Mál: Erindi frá vegagerðinn er varðar efnisvinnslu í landi Erpsstaða. 

 

Magni Grétarsson f.h. vegagerðarinnar hefur óskað eftir umsögn Fiskræktar-og veiðifélags Miðdæla 
hvort veiðifélagið geri athugasemdir við vinnslu á efni sem er veriða að undirbúa að vinna úr námu í 
landi Erpsstaða og þrífa og vinna nánar við Miða. 

 

Veiðifélagið gerir ekki athugasemd við fyrirhugaða vinnslu við Miðá ef ekki er verið að vinna á þeim tíma 
sem veiðitímabil stendur sem er frá 1. Júlí – 30 september.  

 

 

 

 

 

Virðingarfyllst. 

 

f.h. Fiskræktar og veiðifélags Miðár. 

Skúli Hreinn Guðbjörnsson. 

Vegagerðin Vesturlandi 
Sigurður Friðgeir Friðriksson 
Borharbraut 11, 310 Borgarnes                 Hvanneyri 31.8. 2022 
 
 
Efni; Efnistaka úr farvegi Miðár í Dölum 2022-08-0497 

Inngangur 

Vegagerðin hefur óskað umsagnar Hafrannsóknastofnunar vegna fyrirhugaðrar efnistöku á 1000 

-1500 m3 af möl úr árfarvegi Miðár í Dölum (mynd 1).  Miðá rennur meðfram Hálsbæjarvegi á 

þessu svæði og er hætta á bakkarofi á þessu svæði.  Aðgengi að svæðinu er um áreyrar og 

fyrirhugaður framkvæmdatími utan veiðitíma í ánni (1. september – 30 september). 

 

Mynd 1.  Fyrirhugað efnistökusvæði og haugsvæði fyrir efni í Miðá. 

Umhverfi og lífríki 

Miðá er hrein dragá með uppruna í lækjum á Bröttubrekku og ofan Austurárdals og fellur til sjávar 

um Sökkólfsdal í hæl Hvammsfjarðar, milli Haukadalsár og Hörðudalsár.  Helstu hliðarár eru 

Austurá, Reykjadalsá, Tunguá og Hundadalsá. Miðá er þekkt fyrir góða veiði á sjóbleikju en einnig 

er laxveiði oft á tíðum góð í Miðá og undanfarin ár hefur laxinn haft yfirhöndina með tæplega 200 

laxa meðalveiði á ári (mynd 2).  Bleikja sem hefur verið ríkjandi í ánni hefur látið undan síga á 

undanförnum árum (mynd 2).  Sumarið 2012 fór fram viðamikil rannsókn á búsvæðum, útbreiðslu 

fisktegunda og seiðaframleiðslu ferskvatnsfiska víðs vegar á vatnasvæði Miðár og hefur 

seiðaframleiðsla af og til  verið vöktuð frá þeim tíma og einnig er árlega safnað hreistri úr 

laxveiðinni í ánni til að fylgjast með aldurssamsetningu laxastofnsins hverju sinni.  

 

 

2. mynd.  Lax -og bleikjuveiði í Miðá 1974 – 2020. 

Umsögn 

Seiði laxfiska halda sig einkum á grýttum (möl, smágrýti, stórgrýti) búsvæðum í ám og lækjum en 

þar sem botnefni eru fíngerðari (leir, sandur) eru aðrir laxfiskar (urriði og bleikja) algengari.  

Hafrannsóknastofnun bendir á eftirfarandi ákvæði 33.gr laga um lax – og silungsveiði nr. 61 2006: Sérhver framkvæmd 

í eða við veiðivatn, allt að 100 metrum frá bakka, sem áhrif getur haft á fiskigengd þess, afkomu fiskstofna, aðstæður 

til veiði eða lífríki vatnsins að öðru leyti, er háð leyfi Fiskistofu“.  Um byggingar og framkvæmdaleyfisskyldar 

framkvæmdir fer einnig samkvæmt skipulags og byggingarlögum, nr. 73/1997 og reglum settum samkvæmt þeim. 

Mat botngerð Miðár frá 2012s ýnir að á fyrirhuguðu efnistökusvæði er gott hrygningar – og 

uppeldissvæði fyrir lax.  Almennt séð er ekki heppilegt að efni sé tekið úr virkum farvegi vatnsfalla 

eða að efnistaka nálægt virkum farvegi valdi því að árvatn falli inn í efnisnámur að lokinni efnistöku 

og áin breyti farvegi sínum.  Því er lagt til að fyrirhuguð efnistaka nálægt farvegi Miðár fari ekki 

niður fyrir vatnsborð Miðár í eðlilegu rennsli þannig að hætta sé á að áin breyti farvegi sínum.  

Miðá er frjósöm veiðiá og því þarf að viðhafa varúð við umgengni við ána en skerðing á 

seiðabúskap getur áhrif á stofnstærð seiða og veiði síðar meir. 

 

Við framkvæmdir þarf sérstaklega að hafa eftirtalda þætti í huga til að lágmarka áhrif á lífríki. 

1) Framkvæmdaaðili skal gæta þess að hafa sem minnst áhrif á vatn vatnsfalla svo sem að grugga það 

upp að óþörfu. 

2) Hindra að olía eða aðrir skaðlegir vökvar smitist frá vinnuvélum og tækjum í eða við vatnsföll.  

3) Reynt skal að takmarka framkvæmdasvæðið og umferð farartækja um farveginn eins og kostur er. 

4) Ganga skal frá framkvæmdastað þannig að hætta á að lífríki skaðist sé í lágmarki.  

5) Gætt sé sérstaklega að meðferð eldsneytis og annarra efna sem gætu verið skaðleg lífríkinu. 

Mikilvægt er að verktakar verði upplýstir um umhverfisáhrif og hvernig best sé að verki staðið. 

Lífríki og vistkerfi í vatni eru ekki jafn sýnileg og á landi þótt þar gildi flest sömu lögmál varðandi 

áhrif framkvæmda.  Ef rétt er að staðið er ekki að sjá að umræddar framkvæmdir hafi umtalsverð 

áhrif á lífríki eða veiðinýtingu á vatnasvæði Miðár. 

 

F. h. Hafrannsóknastofnunar 

 

Sigurður Már Einarsson 

fiskifræðingur 


